
ПРЕЗИДЕНТ

№32
(20505)

28 ақпан, сейсенбі 2023 жыл e-mail: syrboyi@yandex.kz          /          www.syrboyi.kz

Қызылорда облыстық қоғамдық-саяси газет  •  1929 жылдың 1 шілдесінен шығады

 t.me/syrboyi_kzwww.facebоok.com/syrboyi.kz/ https://twitter.com/syrboyiwww.instagram.com/syrboyi_kz

ОБЛЫС ӘКІМДІГІНДЕ

2-бет 

Ел сенімі – ерге сын!

Бүгінгі Қазақстанның жаңару 
мен жаңғыру жолы көз алдымызда 
жаңа белеске көтеріліп келеді. 
Қауіп-қатерді жеңе алатын біртұ
тас ұлт ретінде ел болып, еңсе тік
теудің сындарлы сәттерінен өттік. 
Қазақстан Республикасы Мәжілісі 
мен мәслихаттарының сайлау дода-
сы да елді орнықты дамыту мен ау
қымды әлеуметтік-экономикалық 
өзгерістердің жалғасы саналатын 
саяси жаңғырудың алғышарты деп 
есептеймін.

Конституциялық реформа жүзеге 
асырылуда, қоғам өмірінің барлық 
саласы жан-жақты жаңартылуда. 
Соның нәтижесінде Әділетті Қазақ
станның берік іргетасы қалануда. 
Өткен президенттік сайлау биліктің 
барлық тармақтарын қайта құруға 
және трансформациялауға оң сер
пін берді. «AMANAT» партиясы ай
мақтың қоғамдық-саяси ахуалы
ның тұрақтылығын қамтамасыз ете 
отырып, Қызылорда облысын әр
тараптандырылған, бәсекеге қабілет
ті, экономикасы қарқынды дамыған, 
тұрғындарға жайлы аймақ ретінде 
дамытуды алдына мақсат етіп қойды. 
Партияның саяси, моральдық мінде
тін басшылыққа ала отырып, алдағы 

мақсат-міндеттерім көрсетілген сай
лауалды бағдарламамды ұсынамын.

Құрметті сайлаушы!

Менің сайлауалды бағдарламам 
партияның саяси тұғырнамасының 
негізгі аспектілерін және партиялық 
жобаларды қамтиды.  

«AMANAT» партиясының аты-
нан облыстық мәслихаттың депу
таттығына үміткер ретінде сайлауға 
түсіп жатқан Қызылорда қаласының 
№15 сайлау округі бойынша мына 
мәселелерді шешуге атсалысамын: 
 Халықтың талап-тілегіне сай оң 

шешімдердің қабылдануына;
 Осы округке қарасты көпқабатты 

тұрғын үйлердің жылу жүйелерін 
қайта жаңғыртуға;
 «Жайлы мектеп» ұлттық жоба-

сы аясында заманауи үлгіде салына-
тын (мәселен, осы аталған бағдарлама 
бойынша «Арай» мөлтек ауданы-
нан 2000 орындық мектеп, №2 және 
№101 мектеп жанынан 550 және 375 
орындық қосымша құрылыс салына-
ды) мектептер құрылысының сапасын 
қадағалауға;
 Сапалы жол – азаматтардың 

қауіпсіздігінің, медициналық көмек
тің, мемлекеттік қызметтердің қол
жетімділігінің кепілі. Осы орайда 

Қызылорда қаласында орташа жөн
деуден және қайта жаңғыртудан өтетін 
көшелерді жөндеу жұмыстарының са-
палы болуына, тұрғындар тарапынан 
жиі айтылатын кейбір тар көшелерді 
кеңейту, жол мәселелерін шешуге;
 Қаладағы ауызсу, кәріз су 

желілерін жаңғыртуға, автоматтан
дыруға, көпқабатты тұрғын үйлерді 
жаңғырту мәселелерін шешуге;
 Аулаішілік жолдар, ауызсу, аяқсу 

мәселелерін қадағалауға;
 Балаларға арналған ойын, спорт 

алаңдарын салуға;
 «Саяхат», «Сәулет» мөлтек 

аудандарындағы ыза судан пайда 
болған көлшік мәселелерін шешуге 
ықпал етемін. 
 Экологиялық сауаттылық – 

жайлы және қауіпсіз өмір сүрудің 
маңызды факторы. Азаматтардың 
экологиялық мәдениетін арттыру, 
қоршаған ортаны таза ұстауды күнде
лікті өмір салтына айналдыру бойын-
ша ұйымдастырылатын кешенді іс-
шараларды қолдаймын. 
 Өңірімізде қылмыс деңгейінің 

төмендеуіне қарамастан қауіпсіздік 
мәселесі өзектілігін жоймайды. 
Төтенше жағдайдың алдын алу және 
оған жедел әрекет ету де – маңызды 
мәселелер деп санаймын.

Оңғарбаев Аманжол Сақыпұлы 1968 жылы Қызылорда облысы 
Арал ауданында дүниеге келген.

1993 жылы Қорқыт Ата атындағы Қызылорда педагогикалық 
институтын қазақ тілі мен әдебиеті мамандығы бойынша, 2003 
жылы «Болашақ» университетін қаржы және несие мамандығы 
бойынша, 2004 жылы Қазақ гуманитарлық заң университетін 
«Заңтану» мамандығы бойынша бітірген. Филология ғылымдарының 
кандидаты.

1986-1988 жылдары жұмысшы, 1993-1995 жылдары Қызылорда 
облыстық Тіл басқармасының бірінші санатты маманы, 1995-1996 
жылдары Ұлт саясаты жөніндегі Қызылорда облыстық комитетінің 
жетекші маманы, 1996-2000 жылдары облыстық «Ақмешіт апталығы» 
газеті бас редакторының орынбасары, 2001-2010 жылдары «Халық» 
газеті ЖШС директоры-бас редакторы қызметтерін атқарды. 2010 
жылдан бастап «Сыр медиа» ЖШС бас директоры. Қазақстан 
Журналистер одағының Қызылорда облысы филиалының төрағасы. 
Қызылорда облыстық мәслихатының V, VII шақырылымдарының 
депутаты.

Отбасылы. 

№15 САЙЛАУ ОКРУГІ БОЙЫНША ҚЫЗЫЛОРДА 
ОБЛЫСТЫҚ МӘСЛИХАТ ДЕПУТАТТЫҒЫНА КАНДИДАТ 

ОҢҒАРБАЕВ АМАНЖОЛ САҚЫПҰЛЫНЫҢ
САЙЛАУАЛДЫ БАҒДАРЛАМАСЫ

Қаржысы республикалық бюджеттің қаражатынан төленді

ӨМІРДЕРЕК

– Бізде алдағы 3 жылдың 
бюджеті тұр. Сол жоспардан осы 
аумаққа салынатын мектеп алы-

нып қалыпты деген – бос қауесет. 
Жоба Үкіметтің қаулысына 
енген. Бүгінде ЖСҚ жасалып 

жатыр. Құрылыс жұмыстары 
биыл басталады. Қазір оны 
күтпей, мектепке қаржы бөліп 
жөндеткенмен, бір жылдан 
соң бұзып тастасақ, қаншама 
қаржы желге ұшады. Сондықтан 
ақырын күтейік. Мұны облыс 
әкімі Нұрлыбек Машбекұлы 
өзі қадағалап отыр. Балаларға 
барлық оңтайлы жағдайды жа-
сайтын боламыз, – деді облыс 
әкімінің орынбасары.

«ЖАЙЛЫ МЕКТЕП» ЖОБАСЫ

ЖАҢА МЕКТЕП ҚҰРЫЛЫСЫ 
БИЫЛ БАСТАЛАДЫ
қауесетке негіз жоқ

Sb
Ақтілек БІТІМБАЙ,
«Сыр бойы»

Облыс әкімінің орынбасары Нұрымбет Сақтағанов 
КБИ ықшам ауданында болып, «Жайлы мектеп» жобасы 
аясында салынатын жаңа білім ордасының орнын көрді. 

Сондай-ақ, жергілікті тұрғындармен кездесіп, 600 орындық 
нысанның құрылысы биыл басталатынын, алаңдауға еш 

негіз жоқ екенін айтты.

Алғыс айту күні әлем елдерінде 
әрқилы мезгілде, әртүрлі сипат-
та атап өтілетінін білеміз. Тарихы 
тым тереңге тартатын бұл мерекеден 
адамдардың бір-біріне деген құрметі, 
ризалық сезімі көрінеді.  Дөңгеленген 
дүниенің әр қиырындағы елдердің 
салт-дәстүрімен түрленген, бірақ, түп 
негізіндегі ізгі ниетті жоғалтпаған 
мерекенің бізді бұрынғыдан да гөрі 
жақындастыра түскенін байқаймыз. 

Бұл күні бір шаңырақ астындағы 

тату-тәтті тірлігіміздің, ұлттық 
тұтастығымыздың берік негізін қалап 
жүрген барша қазақстандықтар бір-
біріне ризашылығын білдіріп жатады. 
Мейірім мен достық пейіл, ақжарыл
қап тілектер ақтарылады. Еңбекке 
құрмет, өзара жәрдемдесу, қоғамдағы 
қолдау мен  азаматтық жауапкершілік 
құндылықтары туралы ой өрбітеміз.  

Адамның айналасына бей-
жай қарамауы, сергек болуы жана
шырлықтан. Олар алғыс алу не мақтау 

есту үшін емес, жүрек қалауымен 
жақсылыққа ұмтылады. Батырлық 
– атқа мініп, жауға шабу емес. Оны 
өмірде кездесетін оқыс оқиғаларда 
қара басын қатерге тігіп, адамды ажал 
аузынан арашалаған қарапайым жан-
дар дәлелдеп жүр. Мәселен,  Астана 
қаласында үш жасар қыздың өмірін 
құтқарған  Сәбит Шонтақбаевтың,  
Қызылордада құдыққа құлап кет-
кен сәбиді құтқарған  15 жастағы 
Арманның ерлігі жайлы айтылды, 
жазылды. Көршісін өрттен құтқарып 
қалған Бақтияр Оспанов, із-түзсіз 
жоғалған адамды іздеуге атсалысқан 
Назгүл Қажытаева, өзінен кіші бау-
ырларын  өрттен алып шыққан Ме-
рей Бақыттың ерлігі туралы да ел 
құлақтанды. Олардың қай-қайсы 
болсын, ерлік жасадым деп ойламай-
ды да. «Бұл – менің азаматтық па-
рызым, көзім көріп тұрғанда қалай 
бұрылып кетпекпін?» дейді. Осындай 
азаматтық ұстаным әрқайсымыздың 
бойымыздан табылса, ерлік бағаланса, 
қоғам біріге түсер еді. 

Алғыс айту күнінің көктемнің 
басталуымен, табиғаттың ояну 
уақытымен, жаңа үміттермен сәйкес 
келетінінің өзінде терең мән бар 
сияқты. Тіршілік түрленген кез-
де мейірім мен ізгілік, құрмет пен 
сенім жайлы айту, насихаттаудың, 
жарқын үлгісін көрсетудің маңызы 
зор. Сондықтан ризалыққа бөленуге, 
алғыс алуға ұмтылыңыз!

Мемлекет басшысы Қасым-Жомарт Тоқаев 
Премьер-министр Әлихан Смайыловты 

қабылдады.
Президентке еліміздің әлеуметтік-

экономикалық дамуы және 2023 жылға 
арналған республикалық бюджеттің 

параметрлерін нақтылау мәселелері 
баяндалды.

Қасым-Жомарт Тоқаевқа әлемдік экономика
ның өсіміне қатысты болжамдардың, сондай-ақ 
осы жылға арналған макроэкономикалық көрсет
кіштердің бұған дейін мақұлданған деңгейде сақ
талып отырғаны жөнінде мәлімет берілді. Қазақ
станның ЖІӨ-нің нақты өсімі 4 пайыз, ал мұнай 
бағасы барреліне 85 доллар болады деп жоспарла-
нып отыр.

Премьер-министрдің айтуынша, бюджет шы
ғыстарын ішкі қайта бөлу және бюджет түсімдерін 
арттыру есебінен 2,2 триллион теңгені нақтылау 
жоспарланып отыр. Осы ретте шағын және моно

қалаларды дамытуға, «Ауыл – ел бесігі» жобасын 
іске асыруға, елді мекендерді газбен қамтамасыз 
етуге, жылумен қамту жүйелерін салуға және ре
конструкциялауға, азық-түлік қауіпсіздігін сақ
тауға, сондай-ақ ауыл халқын жаппай жұмыспен 
қамту үшін жағдай жасауға қосымша қаржы бөлу 
көзделген.

Көлік инфрақұрылымы мен логистика саласын 
дамыту үшін жолдар салуға және реконструкциялау
ға қаржы бөлу, пойыздарды жаңарту, жолаушылар 
вагондарын сатып алу жоспарланған. Сонымен 
қатар өңдеу өнеркәсібіндегі ірі жобаларға, елдің 
қорғаныс қабілеті мен қауіпсіздігін қамтамасыз 
ету үшін армияны жаңғыртуға және әскери қызмет 
жағдайын жақсартуға қосымша қаражат бөлу 
көзделіп отыр.

Кездесу соңында Президент елдің дамуына 
әлеуметтік-экономикалық тұрғыда барынша оң 
ықпал  ету мақсатында бюджет қаражатының жұм
салуына бақылауды күшейтудің маңыздылығын 
атап өтті.

ҮКІМЕТ БАСШЫСЫН ҚАБЫЛДАДЫ

АЛҒЫС АДАМДЫ 
ҚАНАТТАНДЫРАДЫ

Адамзат баласына рухани тірек болатын не? Әрине, сыйластық, 
жанашырлық, түсіністік. Елімізде ертең аталып өтетін Алғыс айту 

күнінің өн бойында осы қасиеттерді дәріптеу мақсаты тұр. Асылында, 
біреуге алғыс айту немесе алғыс есту адамды қанаттандырады.

Кездесуде аймақ басшысы 
Энергетика министрлігіне қо
сымша ұсынылған өңір үшін 
маңызы зор газдандыру жо-
баларына қолдау көрсетуді, 
«Қазатомөнеркәсіп» акцио
нерлік қоғамының Сыр өңіріне 
қайырымдылық мақсатқа 
бағытталған қаржыландыруын 
ұлғайтуға ықпал етуді сұрады.

Өз кезегінде Энергетика 

министрінің орынбасары алдағы 
уақытта да өңірдегі жүзеге асы-
рылатын жобалар бойынша 
бірлесіп жұмыс істеуге мүдделі 
екенін жеткізді.

Айта кетейік, жексенбі күні 
Асхат Хасенов Жаңақорған 
ауданындағы «Байкен-U» ЖШС-
на тиесілі «Хорасан-2» кенішіне 
барып, қызметкерлердің тұр
мыстық жағдайымен танысты, 

өндірістік алаңдағы цехтар мен 
қоймаларды аралады.

Кеше Энергетика вице-
министрі уран өндіруші кәсіп
орын өкілдерімен мәжіліс 
өткізіп, геологиялық барлау жұ
мыстары мен газ өндіру мәселе
лері бойынша кеңеске қатысты, 
облыстық телеарнаға сұхбат 
берді.

Бүгін вице-министр Ас-
хат Хасенов «Достық үйінде» 
тұрғындар мен коммерциялық 
емес ұйым өкілдерімен кездесіп, 
жергілікті БАҚ өкілдеріне бри-
финг бермек.

ВИЦЕ-МИНИСТРМЕН КЕЗДЕСТІ
Кеше облыс әкімі Нұрлыбек Нәлібаев Сыр өңіріне 

жұмыс сапарымен келген ҚР Энергетика вице-министрі 
Асхат Хасеновпен кездесіп, аймақтағы мұнай, газ, уран 

өндіру саласының өзекті мәселелерін талқылады.

ЕЛ СЕНІМІ – ЕРГЕ СЫН

Құрметті жерлестер!
Қазақстан Республикасы 

Парламент Мәжілісінің депу­
таттығына өзімді өзім ұсынып 
отырмын. 

Өздеріңіз білетіндей, ме­
дицина саласында ширек 
ғасыр көлемінде жұмыс істеп 
келемін. Еліміздің медицина 
мәселелерінен хабардармын. 
Практикалық жұмысты бас­
шылық жұмыспен қоса атқару­
мен қатар қан тамырлар хирур­
гиясын дамытуға үлес қосып 
келемін. Қызылорда облысын­
да қан тамырлар хирургиясын 
дамытуға, жергілікті жерде 
мамандар дайындауға күш сал­
дым. Сондай-ақ Қызылорда 
өңірінің медицина саласын 
дамытуға кешенді талдаулар жа­
сап, жерлестерімнің лайықты 
деңгейде медициналық көмек 
алуына бар күш-жігерімді ар­
нап келемін.

Медицина саласында 
қалалық, облыстық, респуб­
ликалық деңгейлерде қызмет 
атқардым. Білімім, өмірлік 
тәжірибем жауапкершілігі мол 
жауапты жұмысты атқаруға 
жеткілікті деп есептеймін.   

Денсаулық сақтау басқар­
масының басшысы ретінде 
туған жеріме қызмет етуге 
келген уақыт COVID 19 пан­
демиясының өршіп тұрған кезі 
еді. Медицина мамандары күні-
түні, демалыссыз жұмыс істеді, 
осы істің басы-қасында болып, 
ұйымдастыру ісіне басшылық 
жасау да оңай болған жоқ. Осы 
орайда еліміздің медицина 

саласын жақсартуға барынша 
күш салатын бағдарламамды 
ұсынамын.

Басты мақсатым елдің 
әл-ауқатын арттыру, сапалы 
медицинаға қолжетімділікті 
арттыру, әлеуметтік санаттағы 
азаматтардың мәселесін кезең-
кезеңімен шешуге бағыт­
талады. Ел  Президенті Қасым-
Жомарт Тоқаев халықтың 
әл-ауқатын арттыру ең алды­
мен қолжетімді медицина мен 
сапалы біліммен ұштасатынын 
атап өтті. Бұл ретте халықтың 
өмір сүру ұзақтығын жақсарту, 
жайлы әрі қолжетімді меди­
циналық қызметтерді уақы­
тылы көрсетуге міндеттіміз.

Құрметті сайлаушы!

Адамның басты байлығы 
– денсаулық. Денсаулық 
мықты болу үшін мемлекеттің 
медициналық әлеуеті 
күшті болу керек. Меди­
цина күшті болу үшін үш 
нәрсе маңызды. Біріншіден, 
білікті маман; екіншіден, 
медициналық құрал-жабдық; 
үшіншіден, ғимарат керек. 
Осы тұрғыдан алғанда сайла­
уалды бағдарламамда мына 
мәселелердің қамтылуына 
назар аударамын.

• Халықтың әлеуметтік-
экономикалық әлеуетін арт­
тыруға бағытталған кешенді 
бағдарламаларды қолдауға;

• Медициналық қызметтің 
сапалы болуын қадағалауға;

• Кадрлар тұрақтылығын 
қалыптастыруға;

• Қаржыландыру мәсе­
лелерінің шешілуіне;

• Медицинадағы тәлім­
герлік қызмет үшін ақы 
төлеуді жолға қоюға;

• Ауыл  медицинасының 
қолжетімділігін арттыруға;

• Медициналық ұйым­
дардың құрал-жабдықтармен 
қамтамасыз етілуін жақсар­
туға;

• Медициналық мекеме­
лердің заманауи талапқа сай 
салынуына;

• Мүмкіндігі шектеулі аза­
маттардың емдеу-сауықтыру 
шараларын жақсартуға және 
мемлекет тарапынан меди­
циналық сауықтыру орында­
рына берілетін жолдама са­
нын арттыруға;

• Халықты қажетті тегін 
дәрі-дәрмекпен қамтамасыз 
ету мәселелерін реттеуге;

• Байқоңыр қаласындағы 
Ресей мекемелері мен кәсіп­
орындарынан зейнеткерлікке 
шыққан Қазақстан азаматта­
рын сақтандыру қоры арқылы 
тегін медициналық көмекпен 
қамтамасыз етуге;

•Жастар денсаулығын 
сақтау мен нығайту, репро­
дуктивті және психикалық 
денсаулық мәселелері бойын­
ша қабылданатын іс-шаралар 
кешеніне атсалысуға;

• Санаторлық-курорттық 
емдеуді халыққа кең көлемде 
қолжетімді етуге;

• Ауылдарда бұқаралық 
спортты дамытуға, балаларға 
арналған жаттығу жабдық­
тарымен толыққанды қам­
тамасыз етуге күш саламын.

ӘР ТҰРҒЫНҒА – САПАЛЫ МЕДИЦИНАЛЫҚ ҚЫЗМЕТ

ҚАЗАҚСТАН РЕСПУБЛИКАСЫ ПАРЛАМЕНТІ МӘЖІЛІСІНІҢ 
ДЕПУТАТТЫҒЫНА №21 БІРМАНДАТТЫҢ АУМАҚТЫҚ 

САЙЛАУ ОКРУГІ БОЙЫНША ӨЗІН-ӨЗІ ҰСЫНУШЫ 
КАНДИДАТ СӘБИТ БЕКСЕЙІТҰЛЫ ПАЗЫЛОВТЫҢ 

САЙЛАУАЛДЫ БАҒДАРЛАМАСЫ

Мен, Пазылов Сәбит Бексейітұлы, 1975 
жылы 22 сәуірде Қызылорда облысы, Жаңа­
қорған ауданы, Төменарық ауылында дүниеге 
келдім.

1982-1992 жылдары орта мектепте;
1992-1998 жылдары Алматы қала­

сындағы С.Асфендияров атындағы медицина 
университетінде білім алдым.

2009-2011 жылдары С.Д.Асфендияров 
атындағы медицина университетінде менедж­
мент бакалврі мамандығы бойынша 

2017-2019 жылдары Халықаралық бизнес 
академиясының магистратурасында білім 
жетілдірдім.

Медицина ғылымдарының кандидатымын 
(2003).

1998-2009 жылдары А.Н.Сызғанов атын­
дағы Ұлттық Ғылыми Хирургия орталығында 
клиникалық ординатор, аспирант, дәрігер-
хирург, аға ғылыми қызметкер;

2009-2012 жылдары Алматы қаласында 
№4 қалалық клиникалық ауруханада бас 
дәрігердің орынбасары; 

2012-2015 жылдары А.Н. Сызғанов 
атындағы Ұлттық Ғылыми Хирургия 
орталығының бас дәрігері; 

2015-2018 жылдары Қызылорда қаласында 
облыстық медицина орталығының директоры; 

2018-2019 жылдары Алматы қаласы жедел 
жәрдем станциясының бас дәрігері; 

2019-2020 жылдары Алматы қаласы 
№1 қалалық клиникалық ауруханасының 
медициналық директоры;

2020 жылдың шілде айынан бастап 
Қызылорда облысы Денсаулық сақтау 
басқармасының басшысы қызметіндемін.  

Отбасымда жұбайымыз екеуміз 4 бала 
тәрбиелеп отырмыз.

Қызылорда қалалық маслихатының  VI 
шақырылымының (2016-2020) депутаты бол­
дым. «Денсаулық сақтау саласының үздігі», 
«Денсаулық сақтау ісіне үлес қосқаны үшін» 
төсбелгілерінің, «Ерен еңбегі үшін» медалінің 
иегерімін. 

Қаржысы республикалық бюджеттің қаражатынан төленді

САЙЛАУАЛДЫ БАҒДАРЛАМАСЫ

Ең алдымен облыс әкімінің бірінші 
орынбасары Қызылорда қаласына 
қарасты Ақсуат ауылдық округін газ­
дандыру барысымен танысты. 4500-ге 
жуық тұрғыны бар ауылға газ құбыры 
толық жүргізілген. 500-ге жуық үй осы 
көктемде көгілдір отынға қосылады 
деп жоспарлануда. Алдағы күздегі жылу 
беру маусымында ауыл тұрғындары газ 
игілігін көреді деуге толық негіз бар.

– Қызылорда қаласы бойын­
ша ауылдарды көгілдір отынмен 
қамтамасыз ету жұмыстары жоспарға 
сәйкес атқарылуда. Ақсуат ауылдық 
округіне газ құбырын салу үшін 2022 
жылы 4 млрд. 403 млн. теңге бөлінді. 
Жобаның жалпы құны 4 млрд. 960 млн. 
теңгені құрайды. Қазіргі таңда Ақсуат 
ауылдық округін газбен қамтамасыз 
ету жұмыстары жүргізілуде. Барлық 
көшелерді қазу, құбырлар орналастыру, 
қайта көму жұмыстары аяқталды.

Бүгінде ауылды көгілдір отынға қосу 
жөнінде «КазТранс Газ» АҚ тарапы­
нан «Интергаз» АҚ-на тиісті құжаттары 
ұсынылуда. Ағымдағы жылы сәуір 
айында халық игілігіне пайдалануға 
берілетін болады. 

Қазіргі таңда жобаға енгізілмей 
қалған тұрғындардың өтініштері бойн­
ша қосымша 7,2 шақырым төменгі 
қысымды газ құбыры жүргізіліп, 4321 үй 
табиғи газға қосылуға мүмкіндік алып 
отыр, – деді Серік Қожаниязов.

Сонымен қатар, Серік Салауатұлы 

Сырдария өзенінің сол жағалауындағы 
автономды блок модульді 
қазандығының жұмыс барысын 
көріп шықты. Мұның дарияның сол 
жағалауындағы барлық үйге жылу беру­
ге мүмкіндігі бар.

Сыр халқын мазалап жүрген тұрғын 
үй мәселесі екенін жауапты сала ма­
мандары жақсы біледі. Сондықтан, 
осы жылы Сол жағалауда бой көтеріп 
жатқан көп қабатты үйлер көпшіліктің 

қоныс той жасауына септігін тиігізбек. 
Облыс әкімінің бірінші орынбасары 10 
ипотекалық тұрғын үйдің құрылысын 
көріп, ең алдымен сапасына мән беруді 
басты назарға салды. Бұл жоба – жалпы 
ауданы 29907,2 шаршы метр болатын 
470 пәтерлі тұрғын үй құрылысы. «Жал­
пы Қызылорда қаласында құрылыс 
жұмыстары қарқынды. Тек осы жүйелі 
әрекетті жандандыра түсу қажет», – деді 
С.Қожаниязов.

Осы жылы пайдалануға берілетін 
үйлердің құрылысы және дизайны 
тіптен бөлек. «Қызылоралық үйлер тек 
қызыл кірпіштен ғана емес, өзгеше, за­
манауи құрылыс материалдарымен де 
салынып, қала көркін ашуға тиіс» деді 
сала мамандары.

Әрi қарай Серік Қожаниязов «Еу­
разия» мәдени-спорт кешеніндегі 
қайта жөндеу жұмыстарымен де та­
нысты. Ондағы мекемелер мен жауап­
ты тұлғаларға қыс мезгілінде құрылыс 
сапасына мән беруді, жұмысшылар 
жалақысын уақытылы төлеуді және 
нысандардағы жұмысты мерзiмiнде 
аяқтауды тапсырды.

– «Евразия» спорт кешеніне күрделі 
жөндеу жұмыстарын жүргізу үшін 
демеушілік тарапынан 4 мердігер мекеме 
тартылды. Олар: «Промстройсервис-Е» 
ЖШС, «Асар» ЖШС, «Орион LTD» 
ЖШС, «ИнтерСтрой» ЖШС. Тиісті 
жұмыстар биыл 2 ақпанынан бастау 
алды. Жоба құны 72 млн теңге. Деген­
мен барлық қаржы демеушілік тарапы­
нан алынды, – деп атап өтті қала әкімі 
Асылбек Шәменов.

Жауапты тұлғалар мен мердігерлер 
әрбір жобаны жүзеге асыруда мұқият 
болу керектігін жақсы түсінеді. Сол 
себепті де әр құрылысқа ерекше мән 
беріп, олқылықтар мен кемшіліктер, 
жетіспей жатқан дүниелердің барлығы 
ашық айтылды. Алдағы уақытта Серік 
Қожаниязов осы мәселерді өзі қолға 
алып, шешу жолдарын бірлесе отырып 
табуға уәде етті.

ӨМІРБАЯН

– Республикалық маңыздағы 
«Қызылорда-Жезқазған» жолын 
қайта жаңғырту бойынша мем­
лекеттік сараптаманың оң қоры­
тындысы өткен жылдың желтоқсан 
айында алынды. Жобалау-іздестіру 
және техникалық-экономикалық 
негіздеме 2019-2020 жылдар ара­

лығында жүргізілді. Ендігі кезек­
те 2025 жылға дейін күре жолды 
ел игілігіне айналдыру міндеті 
тұр, – деді облыстық жолаушылар 
көлігі және автомобиль жолдары 
басқармасының басшысы Пакуат­
дин Шамұратов. 

Күре жолдың 204 шақырымы 

(12-216 шақырым) Қызылорда 
облысының аумағында жатыр. 
Облыс аумағындағы жол бөлігі 
алты лотқа бөлінген. Қазіргі 
таңда олардың басым бөлігінде 
құрылыс жүргізетін компаниялар 
анықталды. Қызылорда қаласының 
аумағында орналасатын айналма 
жолы төрт жолақты болып салы­
нады. Ұзындығы 14,6 шақырымды 
құрайтын бұл бөлігі 1б санатқа 
енгізілген. Ал ұзындығы 201,4 
шақырымға жететін қалған бөлігі 
екінші санатты, яғни екі жолақты 
болады. 

– Қызылорда қаласы аумағын­
дағы айналма жол толықтай 

жарықтандырылады. Сондай-ақ, 2 
жол айрығы, 2 ауыл шаруашылығы 
техникалары мен үй жануарлары­
на арналған жол өткелі, су арнасы­
на арналған 3 көпір жоспарланған. 
Сондай-ақ, жол бойында салмақ, 
габарит, жылдамдық өлшейтін 
аркалар орналастырылып, дема­
лыс алаңдары бой көтереді. Жол 
бойында 117 қиылысу мен түйісу 
нүктелері қарастырылған, – деді 
«ҚазАвтожол» АҚ ҰҚ облыстық 
филиалы директорының орынбаса­
ры Ерсайын Мұзафар. 

Оның айтуынша, қазірге дейін 
3-6 лоттар бойынша жеңімпаздар 
анықталды. Атап айтқанда, «Қытай 

азаматтық инженерлік-құрылыс 
компаниясы» 76-127, «Қыран» 
ЖШС 127-156, «Гуйчжоу жол-
инженерлік копорациясы» 156-186, 
«Stesol corporation» мекемесі 186-
216 шақырым аралығында құрылыс 
жұмыстарын жүргізеді. Ал 1 және 2 
лоттар бойынша тендерлік рәсімдер 
жүргізілуде. Құрылысқа техникалық 
қадағалаушы ретінде кореялық 
«Dohwa Engineering CoLTD» 
және қазақстандық «Consulting 
Group» ЖШС бірлескен кәсіпорны 
бекітілген. 

Аталған компаниялар был­
тыр жол құрылысына дайындық 
жұмыстарын жүргізді. Оның ішінде 

уақытша жерге орналастыруға 
қажетті рұқсат құжаттар мен 
мемлекеттік актілерді рәсімдеу, 
топырақ карьерлері мен су сква­
жиналарын пайдалану үшін 
нұқсатнама құжаттарын алу, ар­
найы техникаларды жеткізу, айнал­
ма жолдарды салу, құрылыс матери­
алдарын апару мәселесі бар.

Сонымен «Қызылорда-Жез­
қазған» жолының құрылысы қызу 
бастау алатын күн жақын. Бұл, 
шын мәнінде, талай жылдан бері 
сөз күйінде келетін ең маңызды 
мәселенің бірі шешім тапқанын 
көрсетеді. Ендігі іске сәттілік бол­
сын дейік.

САПА МЕН СӘУЛЕТ
қатаң сұралады

Sb
Айдар САЙЛАУОВ,
«Сыр бойы»

Қызылорда қаласының қарқынды дамуы құрылыс саласымен 
тығыз байланысты. Сол жағалаудағы ғимараттардан бөлек газ және 
жылумен тұрғындарды толық қамтамысыз ету көптеген мәселердің 

түйінін тарқатары анық. Нұрлыбек Нәлібаевтың тапсырмасымен 
облыс әкімінің бірінші орынбасары Серік Қожаниязов және қала 

әкімі Асылбек Шәменов шаһарда салынып жатқан бірқатар құрылыс 
нысандарын аралап, ондағы жұмыс барысын білуге келді.

«ҚЫЗЫЛОРДА-ЖЕЗҚАЗҒАН» ЖОЛЫНДА НЕ ЖАҢАЛЫҚ?

Sb
Әділжан ҮМБЕТ,
«Сыр бойы» 

Мемлекет басшысы Қасым-Жомарт Тоқаевтың 
тапсырмасымен аталған жолды жаңғырту қолға алынған 

болатын. Бүгінде облыс басшылығының қолдауымен аталған 
ауқымды жобаны жүзеге асыру бағытында жұмыс 

басталып кетті. 

Бұған дейін мыңға жуық оқушысы 
бар №197 орта мектептің ауласы­
на талапқа сай келетін жаңа нысан 
тұрғызылуы керек болған. Бұл үшін 
«Samruk-Kazyna Constracion-нан»  
қаржы да бөлінген. Алайда 2,4 гектар 
жердің төрт мың шаршы метрі әлі күнге 
жеке азаматтардың еншісінде екені 
айтылған еді.

Бүгінде жауапты мамандар 
кәсіпкерлермен екі жақты келісім 
жүргізіліп жатқанын жеткізді. Айту­
ларынша, азаматтар меншігіндегі жер 
телімдерін мемлекет меншігіне берме­

се, сот тәртібімен алынатын болады.
– Мектеп ауласының қазіргі көлемі 

– 2 гектар. Алайда тәртіп бойынша 
жер көлемі 2,4 гектар болуы шарт. 
Сондықтан қала әкімдігінен мемле­
кет мұқтажына алу жөнінде былтыр 
қаулы шықты. Қазір кәсіпкерлермен 
келіссөздер жүргізілуде. Оларға 
басқа жер ұсынылады және салған 
құрылыстарына сай, мемлекеттен тиісті 
қаражаты төленеді. Оған келіспесе, 
мемлекет мұқтажы үшін мәжбүрлі түрде 
алынатын болады, – деді қала әкімінің 
орынбасары Еркебай Ғалымжан.

Тұрғындар тілегін тыңдаған облыс 
әкімінің орынбасары бұл бағыттағы 

жұмыстарды бақылау назардан 
түспейтінін айтты. Ал іргетасы енді 
қаланатын білім ордасында оқушыға 
қажет барлық жағдай жасалмақ әрі 
физика, химия, биология, робототех­
ника сынды заманауи кабинеттерімен 
қамтамасыз етіледі.

Орайы келгенде айта кетейік, 
Мемлекет басшысының тапсырма­
сына сәйкес, елімізде «Жайлы мек­
теп» ұлттық жобасы аясында 400-
ден аса мектеп салынбақ. Оның 21-і 
Қызылорда облысының еншісінде. 
Оның ішінде 8 мектеп қалаға салынса, 
қалғаны аудандарда бой көтереді.

ЖАҢА МЕКТЕП ҚҰРЫЛЫСЫ 
БИЫЛ БАСТАЛАДЫ
қауесетке негіз жоқ

Осынау ғылым жолында ұзақ жыл 
еңбек етіп, ұлт мәдениетінің қалып­
тасуындағы талай-талай тарихи  де­
ректердің алтын қорға айналуына 
айрықша үлесін қосқан жерлесіміз,  
Қорқыт ата атындағы Қызылорда уни­
верситетінің Құрметті профессоры, 
Қазақстан Жазушылар және Журна­
листер одағының мүшесі, Әлеуметтік 
ғылымдар академиясының Құрметті 
академигі, ҚР Мәдениет қайраткері, 
Қармақшы, Жалағаш аудандарының 
Құрметті азаматы Тынышбек Дайра­
бай ағамыз биыл 80 жаста. 

Туған елдің тарихын зерделеп, 
әдебиеті мен мәдениетін тануға саналы 
ғұмырын арнаған ғалым – Жалағаш ау­
данына қарасты Жаңаталап ауылының 
тумасы. Ол жастайынан зерек болды. 
Ауылдағы орта мектепті бітірген соң 
1969 жылы Алматыдағы Қазақ мем­
лекеттік университетінде жоғары білім 
алды. Әдебиетке, мәдениетке, жал­
пы руханиятқа деген құштарлығы оны 
ғылым жолына жетеледі. Осылайша 
Сыр өңірінен шыққан атақты би, ба­
тыр, көсем, шешен, ақын, жыраулар­
дың шығармаларын жинаумен айна­
лысты. 

Еңбек жолына зер салсақ, 1969-1974 
жылдары Тереңөзек ауданы «Еңбек 
туы» газетінде бөлім меңгерушісі болу­
дан бастап, «Қараөзек» кеңшары партия 
комитетінің хатшысы, аудан әкімінің 
орынбасары сияқты лауазымдардың 
тізгінін ұстап, атқарушы биліктің  әр 
саласында абыройлы қызмет етті. Ал 
1995 жылдан бері қарай халықаралық 
«Түркістан» газетінде  еңбек ете жүріп, 
білімі мен тәжірибесін ұштай түскен 
қаламгер қарым-қабілетін ғылым мен 
шығармашылыққа арнады. 

Әр жылдары оның қаламынан туған 
«Тоғанас батыр», «Қаңлы Жүсіп», «Кете 
Шөмекей шежіресі», «Қорқыт ата» эн­
циклопедиясы, «Төребай», «Кете Жү­
сіп», «Дүр Оңғар», «Мұзарап ақын», 
«Сырдың сырлы сыры», «Түркістан 
альбомы», «Сыр перзенттері», «Би­
лер сөзі киелі», «Жеті тараудағы жеті 
анық», тағы басқа кітаптары ел тари­
хының қазынасын еселей түсті.

Этнограф Т.Дайрабайдың тағы бір 
үлкен еңбегі – Ресей мемлекетінде 
сақталған «Түркістан 1866-1872» ат­
ты альбомын елге әкелуі. Бұл жәді­
гердің қазақ тарихы үшін құны жо­
ғары. Өйткені альбом Түркістан 
генерал-губернаторлығына қарасты 
өлке халқының тұрмысын бейнелеуге 
арналған. Айталық, 459 беттен тұратын 
«Түркістан» альбомында 1866-1872 
жылдар аралығында түсірілген 1300 
сурет берілген. Сондай-ақ, альбомда 
«Этнографиялық заметкалар», «Орта 
Азиялықтардағы кәсіпшіліктер», «Орта 
Азияға орыстар жорығының очеркі», 
«Сырдария облысы мен Заравшан 
округіндегі көне ескерткіштердің ар­
хеологиялық сипаттамаларына арнал­
ған материалдар» сынды маңызды де­
ректер орын алған. 

Ғалымның айтуынша, «Түркістан» 
альбомының түпнұсқасы 1871-1872 
жылдары Ташкент қаласында, фото­
граф Н.Нехорошевтің баспа-шебер­
ханасында дайындалып, 1872 жылы 
Санкт-Петербургке жеткізілген. Осы 
жылы цензураның тексеруінен өтіп, 
шаһардағы Б.Мордуховский атындағы 
№1 баспаханасында басылып шыққан. 
Ең алғаш алты-ақ данамен шыққан 
кітаптың екі данасы Мәскеуде, екеуі 
Санкт-Петербургте сақталады. Ал «Са­
марқандтың ежелгі ескерткіштері» 
деп аталатын бір данасы Ташкенттің 
қара базарында 36 сомға сатылған бол­
са, тағы біреуі 1875 жылы Францияда 
өткен кітап жәрмеңкесінде қойылған 
екен. 

– «Түркістан» альбомында сол тұс­
тағы Орталық Азия аймағы халық­
тарының, оның ішінде қазақтардың 
да тұрмыс-тіршілігі жайлы көптеген 
фотомәлімет жинақталған. Әсіресе, 
Сыр бойы, Түркістан өңірі қазақтарына 
қатысты фотолар – біз үшін баға жет­
пес құнды дүниелер. Айталық, сол 
кезеңдегі Түркістандағы Қожа Ах­
мет Ясауи кесенесі, Сырдария өзені 

бойындағы Қорқыт мазары, Сауран 
мұнарасының фотолары осы альбом­
нан өзге жерде кездеспейді. Бұдан 
бөлек, Қазалы, Қармақшы, Перовск 
(қазіргі Қызылорда), Әулиеата (Тараз), 
Сайрам қалалары тұрғындарының 
өміріне қатысты суреттерден қазақ 
халқының тұрмыс-салтын, киімдерін, 
бұйымдарын, кәсібін  көруге болады. 
Біздің қолымызға тигені – «Түркістан» 
альбомының Санкт-Петербургтегі Ре­
сей Ұлттық кітапханасында сақталған 
нұсқасы. Аталған кітапхана директо­
рына хат жазып, құнын төлеп, аль­
бомының көшірмесін сатып алдық. 
Сөйтіп, Қазақстан Әділет министр­
лігінің авторлық құқықтар жөніндегі 
комитеті «Түркістан альбомын» менің 
интеллектуалдық меншігім ретінде 
бекітіп, оны басып шығаруға авторлық 
құқық алдым, – дейді  Тынышбек 
ағамыз.

Қазақстанның Халық жазушысы 
Қалтай Мұхамеджановтың көмегімен 
2005 жылы «Түркістан» альбомының 
шағын түрі жарық көреді. Алайда 
тарихи салмағы бар жәдігерді қаз-
қалпында сақтап қалу қажет. Осын­
дай ойға келген Тынышбек Дайра­
бай 2019 жылы қыркүйек айында 
Қазақстан Республикасының Пре­
зиденті Қасым-Жомарт Тоқаевқа ар­
найы хат жолдайды. Мемлекет бас­
шысы ғалымның өтінішін қабылдап, 
Мәдениет және спорт министрлігіне 
тапсырма береді. Соның нәтижесінде 
көлемі 43 баспа табақтық үлкен фор­
маттағы сапалы кітап мемлекеттік тап­
сырыспен басылып шығады. Міне, 
қарап отырсақ, ғалымның ұлттық 
құндылықты зерттеу, оны бағалау жо­
лындағы шығармашылығы мен ізде­
нісі өз алдына, мемлекет мүддесі үшін 
жауапкершілігі соншалықты биік еке­
ніне көз жеткіземіз. 

Сөзімізді сабақтасақ, Қорқыт ата 
университетінің профессоры, фило­
логия ғылымдарының докторы Бағ­
дат Кәрібозұлы «Сыр мәдениетінің 
қабырғалы қайраткері» деп аталатын 
мақаласында Сыр елі әдебиетінің жи­
налуы мен зерттелуі деген мәселелерде 
этнограф ғалым Тынышбек Дайра­
бай еңбегінің ұшан-теңіз екенін айта­
ды. «Әйгілі 200 томдық «Сырдария» 
кітапханасын ғалыммен бірге жаса­
дық. Оның жинаған материалдары тіл 
көмегі, ой бөлісуі, азаматтық жүрекпен 
осы кітапхананың абыройлы аяқта­
луына жанашырлық танытуы бізге 
үлкен демеу болды. ХІХ ғасырдың аяғы 
мен ХХ ғасырдың басында өмір сүрген 
Сыр сүлейлері шығармашылығына 200 
томдықтың 22 томы арналса, осының 
4 томының материалдары тікелей ға­
лым Т.Дайрабайдан алынып еді. Еш­
қандай ақысыз-пұлсыз қолындағы 
барын ел үшін, сол елдің мәдениеті 
мен руханиятының бүтінделуіне беру, 
жұмсау кез келген адамның қолы­
нан келе беретін шаруа  емес. Демек, 
ғалымның сырбойылық ақын-жырау­
лардың, сүлейлердің мұрасын көздің 
қарашығындай сақтауға үлес қосып 
келе жатқанының астарында осындай 
терең мағына, ұлттық мүдде бар»  деген 
екен автор. 

Айта кетейік, осыдан бес жыл бұ­
рын, яғни, ғалым Т.Дайрабайдың 75 
жылдық мерейтойында Қорқыт ата 
университетінің ұйымдастыруымен 
«Сыр өңірінің рухани әлемі: зерттелуі 
және келешегі» тақырыбында респуб­
ликалық ғылыми-танымдық конфе­
ренция өткен болатын. Сол жиында  
Қорқыт ата университетінің ғалымдары 
Тынышбек Дайрабайдың тұлғата­
нудағы еңбегін ерекше атап, оның 
ішінде Сыр бойы тарихындағы рухани 
қайраткерлердің өмірі мен еңбегін та­
нытуда жазушының қаламынан туған 
көрнекті дүниелерге жоғары баға бер­
ген еді.

Иә, осынау ғұмыр белесінде ғылым 
жолындағы инемен құдық қазғандай 
ізденіске толы еңбегімен,  ұлттық 
құндылықтың жоғын түгендеп, барын 
бағалай білуде азаматтық ұстаным, 
адами қалыбымен танылған ғалымның 
ғибратты жолы ұрпаққа үлгі. 

Т.ДАЙРАБАЙ – 80

Этнография – 
әлеуметтанулық зерт-

теу әдістерінің негізі деп 
айтылады ғылымда. Демек 
этнографиялық зерттеу аясын-
да өлке тарихы және тарихты 
жасаушы тұлғалар, әр кезеңдегі 
әлеуметтік сипат алған 
оқиғалар жайын терең тал-
дап, деректер жинақтау және 
таспаға түсіру қарастырылған. 

Алтын қорға 
қазына қосқан

Ғазиза ӘБІЛДА,
«Сыр бойы»Sb

– Белсенді және ықпалды 
азаматтық қоғам – мемлекет 
дамуының негізі. Бұл орайда 
бұқара мен билік арасындағы 
диалогты қалыптастыруда 
үкіметтік емес ұйымдардың 
атқаратын рөлі ерекше. Ай­
мағымызда ҮЕҰ-ның іргелі 
істері мен тың бастамаларын 
мемлекеттік қолдаудың нә­
тижесі оң өзгерістерге жол 
ашуда. Мәселен, тәуелсіздік 
жылдарында ҮЕҰ саны об­
лыста небәрі 15-ке жетпейтін 
болса, бүгінгі таңда 1200-ге 
жуықтады. Оның ішінде 454-і 
өңірдің рухани қоғамдық да­
муына белсене араласып, өз 
үлесін қосып келеді, – деді. 

Басқосуда «Қызылорда 
облысының үкіметтік емес 
ұйымдарының Альянсы Ассо­
циациясы» Заңды тұлғалар 
бірлестігінің төрайымы Анар 
Ізден алдағы міндеттерге тоқ­
талды. Ол өткізілген шара­
лардың маңыздыларын сарап­
тай келе, азаматтық қоғамды 
дамытудағы жаңа көзқарастар 
мен қажеттіліктерді атап айт­
ты. 

– Бүгінгі күні азаматтық қо­
ғамның билік органдарымен 
диалогының жаңа механизмін 
қалыптастыру қажеттілігі 
туындап отыр. Өкінішке қарай, 
осы кезге дейін азаматтық қо­
ғамның дамуы туралы бір­
де-бір шынайы баяндама 
немесе анализ болған жоқ. 
Қолданыстағы мәліметтер ба­

засы ҮЕҰ секторындағы жағ­
дайды дұрыс талдай алмай­
ды. Азаматтық қоғамды 
дамыту тұжырымдамасының 
бес міндетіне сүйене отырып, 
біз, ең алдымен, ҮЕҰ мен 
мемлекет арасындағы сенімге 
негізделген тату азаматтық 
қоғамды құрғымыз келеді. 
Осы ретте, мемлекеттік ор­
гандар мен ҮЕҰ арасындағы 
ынтымақтастық өзара іс-қи­
мыл туралы меморандумға қол 
қою қажеттігі туындап отыр. 
Әлеуметтік кәсіпкерлікті да­
мыту мәселесін нақты қолға 
алу қажет. Ол үшін дайын жо­
баларымыз да бар. Бұл жоба­
лар жұмыс жасаса, үкіметтік 
емес ұйымдардың 100-ге жуық 
мақсатты топтары жұмыспен 
қамтылмақ, – деді А.Ізден.

Мұнан кейін сұхбат алаңына 
шыққан спикерлер мемлекет­
тік қаржыландырудың тиім­
ділігі, әлеуметтік жобалардың 
әлеуеті, халықтың осал топ­
тарын әлеуметтік қорғау, 
азаматтық сектордағы көш­
басшылық және этика та­
қырыптарында ойларын ор­
таға салды. Шара соңында 
азаматтық қоғамды дамы­
туға елеулі үлес қосып жүр­
ген бірқатар қоғамдық ұйым 
жетекшілері салалық министр­
ліктердің және Қазақстан 
Азаматтық Альянсы президенті 
Бану Нұрғазиеваның Алғыс ха­
тымен марапатталды.

– Біз жайынның осы тұқымын 
Өзбекстаннан алдырып отырмыз, 
– деді Мейрамбек Қалиев есімді 
кәсіпкер. – Расымен көрші мемле­
кетте тоғанды балық шаруашылығы 
өте жақсы дамыған. Біз жайынды 
ол жақтан шабақ кезінен алдырта­
мыз. Былтыр тамыз айында ауданға 
қарасты Бидайкөл ауылындағы үй 
ауласына орналасқан арнайы қа­
уызға 2500 жайын шабағын әкеліп, 
өсіруді бастап кеттік. Көбіне-көп 
жергілікті тұрғындарға әлі де бұл 
балық таңсық. Ал өсірем деу­
шілерге көл-көсір табыс. Өйткені, 
жыртқыш балық санатына келетін 
жайын тым тез салмақ жинай­
ды. Күтімі мен бағуы дұрыс болса, 
алдағы жаз мезгілінің соңына дейін 
әр шабағы 3 келі болады. Сол кез­
ден бастап Қытай еліне экспортта­
лады.

Мейрамбектің айтуынша, аф­
рикалық жайын суыққа төзімсіз. 
Шабақтарды +22-28 градус ара­
лығындағы температурада ұстаған 
дұрыс. Шыны керек, бұл тұқымды 
Сыр бойында жерсіндіру тиімсіз. 
Одан да көктем басы мен жаз 
соңына дейін бағып, сырт елдерге 
экспорттаған жөн.

– Әлгінде айтқанымдай, суық 
суда бұлар қырылып қалады. Өзбек­
станда ауа райы жылы болған соң 
көптеп өсіретіні де сол. Бұйыртса, 
алдағы сәуір айының соңында 30 
мың шабақ әкелмекшімін. Тап­
сырыс беріліп қойды. Ауыл әкім­
дігімен келісе отырып, шағын то­
ған шаруашылығын құрмақпыз. 
Келген шабақтар күзге дейін сон­
да өсіріледі. Негізінен африкалық 
жайын бассейннен гөрі, батпақты 
су қоймаларында тез өседі. Ал ар­
найы балық жемін Алматы қала­
сынан алдырып отырмын. Салмағы 
үш келіге жеткен соң экспортқа 
шығарамыз. Алдағы уақытта балық 
шаруашылығымен айналысуға 
ниеті бар азаматтарға африкалық 

жайынның шабақтарын сатуға да­
йынбыз,  – дейді кәсіпкер.

Айтпақшы, кәсіпкер тоған 
шаруашылығы құрылған соң жер­
гілікті ауыл тұрғындарын да жұ­
мыспен қамтымақ. Сондай-ақ 
Өзбекстандағы әріптестерімен ар­
найы келісім-шарт негізінде уыл­
дырық шайқау цехын іске қосу 
жоспарланған. Цех жұмысы бастал­
са, африкалық жайыннан бөлек, 
басқа балық түрлерін өсіру қолға 
алынады.

Мамандардың пікірінше, біздің 
елде балық тағамдарын тұтыну өте 
төмен. Мысалы, бір адам жылы­
на 4,5 келі балық жеу керек болса, 
бүгінде әрбір қазақстандық жар­
ты келі төңірегінде ғана балық 
өнімдерін тұтынады екен.

Үкімет балық шаруашылығын 
дамытудың 2020-2030 жылдарға 
арналған арнайы бағдарламасын 
қабылдағаны белгілі. Іле-шала 
Премьер-министрдің тапсырма­
сымен Қызылорда облысында 
да осы жылдарға қатысты өңір­
лік бағдарлама әзірленіп, облыс 
әкімдігінің 2020 жылдың 30 қаза­
нындағы №127 қаулысымен бекі­
тілді.

Бағдарламаға сәйкес, біздің 
өңірде 2020-2030 жылдары, яғни 
10 жыл ішінде 16 шарбақтық және 
12 тоған шаруашылығы құрылып, 3 
тұйық жүйелі сумен қамтамасыз ету 
құрылғысы (қауыз) іске қосылуы 
тиіс. Сондай-ақ тауарлы балық 
өсіру шаруашылықтарының санын 
55-ке жеткізу жоспарланған.

Облыстық табиғи ресурстар 
және табиғат пайдалануды рет­
теу басқармасы берген мәліметке 
сүйенсек, бүгінде облыста 1 тұйық 
жүйелі сумен қамтамасыз ету 
құрылғысы іске қосылып, 6 тоған 
шаруашылығы жұмысын бастаған. 
Бұдан бөлек, 70-тен аса көл-
тауарлы балық шаруашылығы бар.

	
Шиелі ауданы

Шиелілік кәсіпкер жайын өсіруде. 
Жайын болғанда, сіз бен біз көріп 

жүрген дарияның балығы емес. 
Бұл тұқым жатжерлік. Дұрысы, 

африкалық балық. Сол материктен 
бөлек, оңтүстік және оңтүстік-

шығыс Азиядағы өзен-көлдерде 
тіршілік ететінге ұқсайды.

КӘСІП

Ержан ҚОЖАС,
«Сыр бойы»Sb

Жатжерлік 
ЖАЙЫН

Халықаралық Үкіметтік емес ұйымдар күніне 
орай  Студенттер сарайында «Азаматтық 

қоғамды дамытудағы жаңа көзқарас пен 
қажеттіліктер» тақырыбы сұхбат алаңына шықты. 

Онда мемлекеттік орган мен қоғамдық ұйым 
өкілдері азаматтық қоғамды дамытудағы жаңа 

көзқарас пен қажеттіліктерді, заманауи бағытта 
өзара серіктестікті арттыруға қатысты мәселелер 

қозғалды. Шараға облыстық қоғамдық даму 
басқармасының басшысы 

Алмасбек Есмаханов қатысып, ҮЕҰ өкілдерін 
төл мерекемен құттықтады.

Айсәуле ҚАРАПАЕВА,
«Сыр бойы»Sb

Азаматтық қоғамды 
дамыту маңызды

Күн тәртібінде екі мәселе қа­
ралды. Облыстық ардагерлер ке­
ңесінің өткен жылғы атқарған 
жұмыстары мен алға қойған мін­
деттері, ұйымдастыру мәселесі 
талқыланды. Пленумды облыстық 
ардагерлер кеңесінің төрағасы 
Серік Дүйсенбаев жүргізді. 

Облыс әкімі аппаратының 
басшысы аймақтың әлеуметтік-
экономикалық даму перспекти­
валарына тоқталды. Сондай-ақ  
Қызылорда қаласында жүргізіліп 
жатқан құрылыс қарқыны, жастар 
тәрбиесі саласында атқарылған 
жұмыстар туралы баяндады.  

Облыстық ардагерлер кеңе­
сінің төрағасы өз баяндамасында 
жастар арасында зорлық-зом­
былықтың алдын алуға қоғам 
болып атсалысу керектігін баса 
айтты. «Әжелер мектебі», «Әкелер 
кеңесі» жұмысын жандандыра 
түсудегі ойын ортаға салды. 

Пленум соңында алқа мүшесі 
қатарынан шыққандардың орны 
жаңадан толықты. Сондай-ақ 
облыстық ардагерлер қозғалысына 
35 жыл толуына орай белсенді ар­
дагерлерге құрмет көрсетілді. Атап 
айтқанда, Сырдария аудандық 
ардагерлер кеңесінің алқа мүшесі 
Ұлмекен Жанәлиеваны, Жаңа­
қорған аудандық ардагерлер 
кеңесі төраға орынбасары Пах­
маддин Айнақожаевты «Қызыл­
орда облысының құрметті арда­
гері» медалімен марапаттады. 
Облыстық ардагерлер кеңесінің 
«Құрмет грамотасымен» респуб­
ликаға және Сыр өңіріне белгілі 
қаламгер, «Сыр бойы» газетінің 
ардагері Нұрмахан Елтай марапат­
талды.

К.ЕРІМБЕТОВ

«Достық үйінде» облыстық ардагерлер кеңесінің 
кезекті ІІ пленумы өтті. Жиынға облыс әкімі 

аппаратының басшысы Шахмардан Байманов және 
басқарма басшылары мен ардагерлер кеңесінің алқа 

мүшелері қатысты.

Аға буын – сабақтастықтың алтын арқауы

Жарнама. Жарнама. Жарнама 

Ә.Тәжібаев атындағы облыстық әмбебап-
ғылыми кітапханасы мамандарының айту-
ынша, аймақтағы 209 кітапханада 4528759 
кітап қоры бар. Осынша кітаптың оқырманға 
берілімі 352433 ғана. Ал кітапханаға ке
лушілер саны 143025 болса, тіркелген оқыр
ман саны 27053 екен.

Облыстық кітапханада оқылым жағынан 
көш басында тұрған көркем әдебеиеттер мен 
мотивациялық жинақтар. М.Әуезовтің «Абай 
жолы», Д.Клейсонның «Вавилонның ең бай 
адамы», Т.Әбдіктің «Оң қолы» мен «Пара-
сат майданы», Ш.Мұртазаның «Ай мен Ай-
шасы», М.Айымбетовтің «Бопай ханымы», 
Ә.Нұршайықовтың «Махаббат қызық мол 
жылдары» және Қ.Жолдыбайдың «Кемел 
адамы», Қ.Шомбайдың «Екінші болмасы», 
Д.Исабековтің «Қарғыны» ең көп оқылған 
кітаптар тізбегінде тұр.

– Қымбатшылық тек азық-түлікке ғана 
емес, кітапқа да әсер етті. Сол үшін кі
тапханаға жиі барып, сүйікті авторларды 
сол жерден оқығанды құп көремін. Рухани 
азықтың бағасы күрт шарықтап кеткені 
оқырманды ойландырып тастады. Электрон-
ды кітап оқуды құп көрмейтіндер көп, ал 
кітап қымбаттап жатқанда кітапханалардың 
оқытудың тиімді тәсілдерін тауып жатқаны 
жанды жылытады, – дейді облыстық кітап
хананың тұрақты оқырманы З.Құрманай.

Қызылорда қалалық орталықтандырылған 
кітапханалар жүйесіне қарасты 21 кітапхана 
бар. Мұнда 645684 кітап қоры жинақталған. 
Бүгінде оқырмандар саны 3760-қа жеткен. 
ОКЖ директорының орынбасары Ақнұр 
Қыдырәліқызының айтуынша, 603500 кітап 
берілімі тіркелген, яғни, бұл кітап оқуды 
жанына серік еткен жандар сиремеген деген 
сөз.

ОКЖ-да ең көп оқылған кітаптың кө
шін С.Мұқановтың «Мөлдір махаббаты», 
М.Мақатаевтың «Жырлайды жүрегі», С.Мұ
ратбековтің «Жусан исі», Қ.Жиенбайдың 
«Күн түспейтін терезесі», Б.Нұржекеұлының 
«Ерлі-зайыптылары» бастап, сұраныстағы 
кітаптар тізіміне іліккен.

– Кітап оқушылардың бүгінгі қарқыны 
мені қуантады. Бұған көбіне кітап сау
дасының оң әсер беріп жатқанын бағамдауға 
болады. Кітап саудасымен айналыса
тындардың жаңа жұмыс тәсілдері, әлеумет
тік желілердегі таргет, қызықты стористер 
түсіру – бәрі де оқушының кітапқа қы
зығушылығын арттыруға үлкен үлес қосуда. 

Бұл – жақсы тенденция. Дүкендердегі 
кітаптың бағасы арзан емес. Өйткені қағаз 
бен бояудың бағасы қымбат. Білесіз, бұған 
дейін еліміздегі қағаздың басым бөлігі Ре-
сейден тасылған. Қазір Ресейдің өзінде қағаз 
өндіру көлемінде айтарлықтай құлдырау 
бар, өйткені қағаз шикізатын ағартатын хи
миялық қоспаларды бұрынғыдай Батыс Еу-
ропадан емін-еркін таси алмайды. Жалпы, 
баспа өндірісінде соғыс пен санкцияның 
салқыны сезіледі. Кітапты Астана мен Алма-
тыдан онлайн тапсырыс беріп алдырсаңыз, 
жеткізу қызметінің құнын қосады. Бұл бізге 
кітап жазбауға, оны басып шығармауға не-
месе сатып алмауға себеп бола алмайды 
деп есептеймін. Кітап бізге бәрібір керек. 
Ең бастысы – сіз үшін маңызды және ке-
рек кітап болуы. Осы бүгін ғана Мәриям 
Әбсаттардың «Алаш зиялыларының соңғы 
сөзі» деген кітабына тапсырыс бердім, 5-6 
күнде келу керек. Бұл кітапты қазір алма-
сам, кейін таба алмай қалам ба деп ойлап 
отырмын, өйткені бізде кітаптардың тира-
жы тым аз шығатынын да ұмытпауымыз ке-
рек. Қызықты деген кітаптардың таралымы 
жекелеген адамдар тұрмақ, Қазақстанның 
жалпы кітапханасының санына да жетпейді. 
Бұл бір жағынан кітаптың бағасына да әсер 
етеді. Өйткені, кітаптың таралымы аз болған 
сайын, бағасы қымбат, – деді «Сыр медиа» 
ЖШС бас директорының орынбасары А.Аб
дуллаева.

Қалада мемлекеттік кітапханалардан 
бөлек жеке кітап дүкендері де дамып келеді. 
Әйткенмен, бұл жақтағы аудитория мүлде 
басқа. Жастар шетел әдебиеттері, аударма-
лар, діни кітаптармен қатар жігер беретін 
оқулықтарға құмар келеді.

– «Kitapal» дүкенінде 6 мың данадай 
кітап қоры бар. Бір күнде орта есеппен 50-
70 адам келеді, 21-35 жас аралығындағылар. 
Екінші орында 15-21 жас аралығындағы 
оқырмандар тұр. Иә, бүгінде баспаханалар 
кітапты бұрынғы бағадан қымбатырақ сатып 
жатқаны рас. Алайда біз барынша бұрынғы 
бағада ұстап отырмыз. Тұрғындардың көбі 
соңғы, трендте тұрған кітаптарға қызығады, 
– деді менеджер Абдулла Тоғанас.

Әр кітапхана халықтың ықыласына 
бөленген, оң баға алған он кітапты осылай-
ша жіпке тізіп берді. Иә, талғамға талас жоқ. 
Ақылына ақы сұрамайтын қазынаның үлкен 
қоры қолымызда тұрғанда білім нәрімен 
сусындағысы келетін жастардың көбейгені 
қуантады.

Сөздің майын тамызып тұрып сөйлей алу үшін, көздің майын 
тамызып тұрып кітап оқу керек. Бұрын бір ғалымнан шәкірті «кітап 

сөремде қанша жинақ тұрса болады?» деп сұраған екен. Ұстазы 
«он кітап жетеді» деп қысқа қайырыпты. «Бірақ, ол он кітапты 

анықтау жолында мыңға жуық кітапты ақтаруға тура келеді» деп 
ойын түйіндеген екен. Иә, құндылықтың құны құлдырамайтыны 

әмбеге аян. Жастардың ойы ұялы телефонға ұялап қалған уақытта 
оқылымды он кітапты анықтау үшін кітапханаға ат басын бұрдық.
Айдар САЙЛАУОВ,
«Сыр бойы»Sb

Оқылымды он кітап

Колледжде жұмыс жасап 
келе жатқаныма 20 жылдың 
жүзі болды. Өндірістік оқы
ту шеберлерінің басты 
міндеті – студенттерді өз 
мамандығының білгірі бо
луға баулу, кәсіби шыңдау. 
Сабақ процесінің 40 пай-
ызы теориялық білімге не
гізделсе, 60 пайызы практи
каға бағытталады, яғни, білім 
ұямызда іскерлік дағдыны 
қалыптастыруға ерекше мән 
берілген. Тігін шеберханасы 
толықтай заманауи қажетті 
техникамен жабдықталып, 
оқытушы мен оқушыға ың
ғайлы жағдай жасалған. Мә
селен, өндірістік сабақтар 
өтетін шеберханада 19 ті
гін машинасы, 4 өрнек са
луға арналған және 3 ком
пьютерлік машина бар. 
Мұның барлығы оқу про
цесінің және студенттер
дің оңтайлы білім алуына 
мүмкіндік туғызады. 

Биылғы оқу жылында ті
гінші мамандығына сұраныс 

артып, 3 топты оқытудамыз. 
Жалпы саны 80-ге жуық сту-
дент білім алуда. Бұл аудан 
тұрғындарының кәсіптік кол-
леджге, тігін мамандығының 
келешегіне сенімі деп бі
леміз. Студенттерге кәсіби 
тігіншілер, білікті санатты 20 
оқытушы дәріс береді. Тек 
қана колледжішілік емес, ау
дандық мәдени-тәрбиелік 
шараларға ұлттық нақышта
ғы киімдер тігіп, өз үлесімізді 
қосудамыз. 

Айта кетерлігі, пандемия 
кезінде аудан жұртшылы
ғының, тіпті облыстың қа
жетіне бетперде тігіп, қызмет 
қылдық. Кәсіптік колледждің 
әкімшілік бөлімі мен тігін 
мамандығының оқытушы
лары ауызбіршіліктің ерен 
үлгісін көрсетіп, еңбек қыла 
білді. Бәрі де елдің қамы 
үшін. Мамандыққа деген 
адалдық серті үшін. 

Тігінші болу – бұл тек ине 
ұстап, тігін тігу ғана емес, 
бойыңдағы өнеріңді замана 

ағымына сай икемдеу, жан-
жақты шыңдау. Мәселен, 
ауданымызда тігінші көп 
болғанымен, заманауи киім
дерді модельдейтін, жаңа 
образдар мен дизайн жасай
тын кәсіби тігіншілер не
кен-саяқ. Менің ойымша, 
қолына ине ұстап, туындыны 
көркемдейтін тігінші болу-
ды армандайтын әрбір жас 
киім дизайнері болуды да 
мақсат ету керек. Өйткені, 
бұл – ауданда ғана емес, 
күллі Қазақстанда да тапшы 
мамандықтың бірі. Ал за-
мана ағымына ілесіп, жаңа 
процеспен оқытуды қолға 
алған кәсіби колледждің не
гізгі мақсаты  осы – білімі 
мен білігі шыңдалған кәсіби 
тігіншілер даярлап шығару, 
қоғам сұранысына қызмет 
ету.

Гүлбану ЖАПБАРОВА, 
Жаңақорған аграрлы-

техникалық колледжінің 
өндірістік оқыту шебері 

Ауданда  кәсіби 
тігіншілер тапшы 

Тігін өнеркәсібі – 
Қазақстанның даму-
шы  секторларының 

бірі. Жаңақорған 
аграрлы-техникалық 
колледжіндегі ерек-

ше маңызға ие 
мамандықтың бірі де 

осы – «Тігін өнеркәсібі 
және киімдерді мо-
дельдеу». Дуальды 

оқыту технологиясы-
на негізделген бұл 
мамандық бүгінде 

өз жемісі мен 
жетістігін 

беруде. 

Бақыт Әлманбет
қызы – медицина 
саласының көрі

гінде шыңдалған 
көргені мен түйгені 

көп тәжірибелі басшы. 
Ұжымның ауызбіршілігін 

сақтап, ынтымағын ұйым
дастырып, ұйыта ұстау кез кел-

ген басшының қолынан келе бермейді. Адам 
өмірін ұзартуға септігін тигізіп, ажалдан ара-
шалаушы дәрігер мамандығын халқымыз 
ежелден қастерлеп-құрметтеген. 

Қалжыраған тән мен қасірет шеккен жан 
үшін үміттен асқан дәруді бұл кісідей ешбір 
дәрігер таба алмас.

Бүгінгі таңда қазақстандықтардың денсау
лығын жақсарту – еліміздің мемлекеттік сая
сатының басым бағыттарының бірі. Елімізде 
денсаулық саласын дамыту, тұрғындарға за-
ман талабына сай, қолжетімді және сапалы 
медициналық қызмет көрсету жолында бар 
мүмкіндіктер жасалуда.

Құрметті  Бақыт Әлманбетқызы! 1 нау
рыз – Алғыс айту күніне орай атқарып жат
қан қызметіңізге, ерен еңбегіңіз бен шипалы 
алақаныңызға Алла мейірімін төксін! Сізге 
ұжымдас ретінде алғысым шексіз. Еңбегіңіз 
халыққа қуаныш сыйлап, өзіңізді нұрға бө

лесін. Өзіңіз басқарып отырған ұжым  көшін 
өрге сүйреп, бұрынғы басқарған басшылар-
дан қалып сүрленген қарызды азайту жолын
да атқарған еңбегіңіз өлшеусіз. Өзіңізді қыз
меткерлеріңіз құрметтеп, үлгі тұтады. Алла 
жолыңды оңғарып, ойға алған істеріңіз 
оңынан шешіле берсін!

Қызысың Әлманбеттің тегің асыл,
Ай көркіңе сүйсініп көп қуансын.
Көркіңе ақылың сай болған соң,
Құрметтеуге лайық текті жансың!

	 Аралбай  Аяғанұлы Мамбетжанов,
«Құрмет» ордені иегері,

Қазалы ауданының құрметті азаматы,
Қазақстан Журналистер 

одағының мүшесі

Іскер басшы, 
ұтымды 
ұйымдастырушы

Ел Президентінен 
қызылордалық студент 

Ақжайық Тәжіге хат 
келді. Президенттің 
хаты мен сыйлығын 

облыс әкімінің орын-
басары  Нұрымбет 

Сақтағанов тапсырды.

Ақжайық Тәжі – 2019 жылы 
Қорқыт ата атындағы Қызылорда 
университетіне «Педагогика жә
не психология» мамандығы бо
йынша оқуға түскен. Бірнеше рет 
халықаралық және республика
лық байқаулардың жеңімпазы 
атанып, Президент стипендиясы
на қол жеткізген.

Ақжайық Мемлекет басшы
сының жастарға көрсетіп отыр
ған қолдауына ризашылығын 
білдіріп хат жолдаған. 

Президент Қасым-Жомарт 
Тоқаевтың хатында: «Құрметті 
Ақжайық! Сенің жетістіктеріңе 
риза болдым. Еліміздің болашағы 
өзің сияқты белсенді әрі талапты 
жастардың қолында екені анық. 
Мемлекет өскелең ұрпақтың 
білім алуына барлық жағдайды 
жасап келеді. Осы мүмкіндікті 
тиімді пайдаланып, көп оқып, 
тынбай іздену өте маңызды. 
Оқуды жақсы бітіріп, мықты ма-
ман болуыңа және ел игілігіне 
қызмет етуіңе тілектеспін!» 
делінген.

– Ақпан айының басын-
да Мемлекет басшысына хат 
жолдадым. Шынымды айтсам, 
Президенттің өзінен жауап ке
леді деп күткен жоқпын. Ми
нистрліктен хабарласып Пре-
зиденттен хат келгенін оны 
арнайы марапатпен беретіні 
жайлы хабар келгенде қатты 
толқыдым. Себебі, осындай же
тістіктерге жету үшін қаншама 
тер төктім. Міне, сол еңбегімнің 
ақталғанына қуаныштымын. 
Мемлекет басшысы жастарға 
қолдау көрсетіп, осылай ізгі ние
тін білдіріп жатқаны біз үшін 
үлкен мәртебе, – дейді ол.

Ақжайық Тәжі осы уақытқа 
дейін Корея, Украина, Германия, 
Ресей елдерінде халықаралық 
деңгейдегі ғылыми жоба мен бай
қаулардың жеңімпазы атанған. 
ҚР дарынды жастарының Алтын 
кітабына еніп, алтын төсбелгісін 
иеленген. 

Облыс әкімінің орынбаса-
ры Нұрымбет Сақтағанов Ақ
жайыққа жарқын болашақ тілеп, 
Президенттің артқан үмітін ақ
тайтынына сенім білдірді.

«СБ» ақпарат

